Nimewo 33

SISPANSYON TANPORE DISPOZISYON KI ASOSYE AVE‘K BIZNIS KI AFEKTE NAN IJANS
ETA A AKOZ KATASTWOF

ALOSKE, nan dat 25 out 2011, mwen te pibliye Dekré Egzekitif Nimewo 17 pou deklare yon ijans
akoz katastwof nan Konte Bronx, Kings, New York, Queens, Richmond, Nassau, Suffolk, ak nan zon toupre
yo nan Eta New York; epi

ALOSKE, nan dat 15 septanm 2011, poutét te gen blakawout ak gwo inondasyon ak domaj nan kay
Y0, nan biznis yo ak nan rezo sevis transpo yo akoz Siklon Irene ak Tanpet Twopikal Lee, mwen te pibliye
Dekre Egzekitif Nimewo 22 pou kapab fé amannman nan Dekre Egzekitif Nimewo 17 pou deklare yon ijans
nan Eta a akoz katastwof, apati 12 septanm 2011, nan limit teritwa 10t konte sa yo: Albany, Broome,
Chenango, Chemung, Clinton, Columbia, Delaware, Dutchess, Essex, Greene, Herkimer, Montgomery,
Oneida, Orange, Otsego, Putnam, Rensselaer, Rockland, Saratoga, Schenectady, Schoharie, Sullivan, Tioga,
Ulster, Warren, Washington ak Westchester; epi

ALOSKE, Seksyon 29-a Lwa Egzekitif la otorize sispansyon, chanjman oswa modifikasyon Iwa
jeneral yo, lwa lokal yo, 6donans yo, 10d yo, reg yo, oswa regleman yo, oswa kek pati ladan yo, si konfomite
avek dispozisyon sa yo ta anpeche, jennen oswa retade aksyon ki nesesé pou siviv avek yon ijans akoz
katastwof; epi

ALOSKE, gen lajan ki disponib nan Pwogram New York Main Street pou satisfé bezwen imedyat
biznis lokal yo, tankou reparasyon bilding komesyal yo ak ranplasman enstalasyon peémanan yo ak ekipman;

KOUNYE A, KIDONK, MWEN, ANDREW M. CUOMO, Gouvene Eta New York, akoz otorite
mwen genyen dapre Seksyon 29-a ak Atik 2-B Lwa Egzekitif la pou sispann pou yon ti tan epitou pou chanje
oswa pou modifye dispozisyon espesifik nenpot lwa jeneral, Iwa lokal, odonans, l0d, rég, oswa regleman,
oswa kek pati ladan yo, pou nenpot ajans pandan yon ijans nan Eta a akoz katastwof, si konfomite avek
dispozisyon sa yo ta anpeche, jennen oswa retade nenpot aksyon ki nesesé pou siviv avek katastwof la, mwen
sispann oswa modifye pou yon ti tan, pou peryod ant dat Dekre Egzekitif sa a jouk le gen Iot avi, nan lwa sa
yo dapre kondisyon ki endike anba la yo:

1. Sou-divizyon (4-a) Seksyon 146 Lwa Egzekitif la, nan limit prezidan Housing Trust Fund
Corporation detemine li nesesé pou anile nenpot egzijans pou pibliye, nan Rejis Leta oswa I0t kote, avi pou fe
konnen disponiblite lajan Pwogram Main Street;

2. Sou-divizyon (3) Seksyon 1221 Lwa sou Finans Lojman Prive, nan limit pou pémet yo itilize
lajan Pwogram New York Main Street nan zon ki gen ijans akoz katastwof yo, epi ki pa ta kalifye;

3. Sou-divizyon (4) Seksyon 1221 ak sou-divizyon (5) Seksyon 1222 Lwa sou Finans Lojman
Prive (Private Housing Finance Law), nan limit pou elimine egzijans minimom Pwogram New York Main
Street pou soumet yon plan oswa yon pwopozisyon, kidonk pou pémét Housing Trust Fund Corporation



ak/oswa nenpot aplikan ki kalifye pou ekspedye livrezon lajan Pwogram Main Street nan zon ki gen ijans yo
akoz katastwof la;

4. Sou-divizyon (2) Seksyon 1222 Lwa sou Finans Lojman Prive, nan limit Housing Trust Fund
Corporation ta jwenn otorizasyon pou bay rekonpans ki depase limit $500,000 nan kontra Pwogram Main
Street pou nouvo aplikan yo, oswa pou bay lajan adisyonel Pwogram Main Street pou patisipan ki nan Main
Street yo nan moman an;

5. Sou-divizyon (3) Seksyon 1222 Lwa sou Finans Lojman Prive, nan limit Prezidan Housing
Trust Fund Corporation detemine yon aplikan ki kalifye oswa yon patisipan nan Pwogram Main Street kapab
bay jistifikasyon rezonab pou yon ogmantasyon nan limit pousantaj yon kontra Main Street yo kapab itilize
pou planifikasyon apwouve ak depans administratif; epi

6. Sou-divizyon (2) Seksyon 14.09 Lwa sou Pak, Lwazi ak Konsevasyon Istorik, nan limit pou
mande Manm Komisyon Pak, Lwazi, ak Konsevasyon Istorik (Parks, Recreation and Historic Preservation
Law) pou fé revizyon ki nesesé a nan yon mannye rapid, tankou si yon pwoje ki aplikab ka gen yon

konsekans negatif sou nenpot pwopriyete ki endike nan rejis nasyonal espas istorik yo, oswa ki endike nan
rejis eta a, oswa yo detemine ki kalifye pou mete nan rejis eta a.

